
BARCHA TADBIRKORLIK 
SUBYEKTLARIGA TENG 
RAQOBAT SHAROITINI 
YARATISHDA SOLIQ 
IMTIYOZLARINING O‘RNI

Akbarov	Akmalxon	Akrom	o‘g‘li
Soliq qo‘mitasi bosh inspektori, mustaqil tadqiqotchi

Annotatsiya: Ilmiy maqolada islohotlarning hozirgi sharoitida tadbirkorlik subyektlariga teng sharoitlar yaratishda soliq 
imtiyozlari orqali qo‘llab-quvvatlash tizimining amaldagi holati tahlil qilingan. Istiqbolda samaradorligi past soliq imtiyozla-
rini aniqlash va ularni bekor qilish taklifi va tavsiyalari berilgan.

Kalit so‘zlar: tadbirkorlik subyektlari, soliq tizimi, soliq imtiyozi va preferensiyalari, soliq mexanizmi.
Abstract: The scientific article analyzes the current state of the system of support through tax incentives to create equal 
conditions for business entities in the current conditions of reforms. In the future, proposals and recommendations were 
made to determine low-efficiency tax benefits and their cancellation.

Key words: business entities, tax system, tax relief and preferences, tax rate, tax mechanism.
Аннотация: В стате проведен анализ современного состояния системы поддержки посредством налогового сти-
мулирования создания равных условий для субъектов предпринимательства в современных условиях реформ. 
В дальнейшем были внесены предложения и рекомендaци по определению низкоэффективных налоговых льгот 
и их отмене.

Ключевые слова: субъекты предпринимательства, налоговая система, налоговые льготы и преференции, нало-
говая ставка, налоговый механизм.

K I R I S H
Tadbirkorlikni rivojlantirishda eng samarali vositalardan biri xo‘jalik yurituvchi subyektlarga adolatlilik aso-

sida soliq imtiyozlari tizimini yaratish bo‘lib, buning uchun soliqqa tortish mexanizmini takomillashtirish, unga 
ta’sir etadigan salbiy ichki va tashqi omillarni minimallashtirish zarur.

O‘zbekiston Respublikasi Prezidentining 2017-yil 8-sentyabrdagi PF-5185-son Farmoni bilan sog‘lom 
raqobat muhitining rivojlanishini cheklayotgan alohida xo‘jalik yurituvchi subyektlarga eksklyuziv huquqlar, 
individual imtiyozlar hamda preferensiyalar berish amaliyotidan voz kechish topshirilib, soliq imtiyozlari Soliq 
kodeksi1 bilan berilishi hamda ular individual xususiyatga ega bo‘lishi mumkin emasligi belgilab qo‘yildi.

Bundan tashqari, O‘zbekiston Respublikasining “Raqobat to‘g‘risida”gi Qonuni 12-moddasiga asosan 
davlat boshqaruvi organlari va mahalliy davlat hokimiyati organlarining ayrim xo‘jalik yurituvchi subyektlarga 
ularni tovar yoki moliya bozorida faoliyat ko‘rsatayotgan boshqa xo‘jalik yurituvchi subyektlarga nisbatan afzal 
holatga qo‘yadigan imtiyozlar, preferensiyalar va yеngilliklarni asossiz ravishda berishi ta’qiqlanishi ko‘rsatilgan.

Soliq islohotlari doirasida alohida xususiyatdagi soliq imtiyozlari bosqichma-bosqich soliq imtiyozlarini 
bekor qilish orqali barcha tadbirkorlik subyektlariga teng sharoit yaratib berildi. 

M A V Z U G A  O I D  A D A B I Y O T L A R  S H A R H I
“Soliq imtiyozlari” tushunchasiga berilgan ta’riflarga batafsil to‘xtalib o‘tamiz. Dastlab konseptual asosga 

to‘xtaladigan bo‘lsak O‘zbekiston Respublikasi Soliq kodeksining 75-moddasida soliq imtiyozlari deb soliq 
to‘lovchilarning ayrim toifalariga boshqa soliq to‘lovchilarga nisbatan soliq to‘g‘risidagi qonunchilikda nazarda 
tutilgan afzalliklar, shu jumladan soliqni to‘lamaslik yoki ularni kamroq miqdorda to‘lash imkoniyatiga deb bel-
gilangan.

1 O‘zbekiston Respublikasi Soliq kodeksi 75-moddasi

bo‘yicha soliq imtiyozlari, qo‘shilgan qiymat solig‘i, aksiz solig‘i solinadigan mahsulotlar ishlab chiqarilganda 
va (yoki) realizatsiya qilinganda aksiz solig‘i yеr qa’ridan foydalanganlik uchun soliqdan va foydali qazilmalarni 
qazib olganlik uchun maxsus renta solig‘idan tashqari ushbu moddaning oltinchi qismi qoidalarini hisobga olgan 
holda O‘zbekiston Respublikasi Prezidentining qarorlari bilan faqat belgilangan soliq stavkasini kamaytirish, 
lekin ko‘pi bilan 50 foizga kamaytirish tarzida va ko‘pi bilan uch yil muddatga berilishi mumkinligi qayd etilgan.

V.N.Nezamaykin va I.L.Yurzinova “soliq imtiyozi – boshqa to‘lovchilarga nisbatan soliq to‘lovchilarga, 
soliq to‘lovchilarning alohida toifalariga soliq qonunchiligida ko‘zda tutilgan afzalliklarning, jumladan, soliq yoki 
yig‘imini to‘lamaslik yoki kichikroq hajmda to‘lash imkoniyatining berilishi” deb e’tirof etishgan2.

I.A. Mayburov o‘zining ilmiy ishlarida soliq imtiyozlarining shakllarini ham ko‘rsatib o‘tgan: “soliq imtiyozla-
rini qonun hujjatlarida belgilangan tartibda soliq to‘lash muddatini o‘zgartirish bo‘yicha imtiyozlar olishga imkon 
beruvchi imtiyozlar hamda ular bir nechta shakllarga ajratiladi: soliq krediti, investitsion soliq imtiyozi, soliq 
ta’tili”3.

T. Malikovning fikricha: “Soliq imtiyozlari deganda soliq to‘lovchining soliq majburiyatlari hajmi to‘liq yoki 
qisman qisqarishi, to‘lov muddati kechiktirilishi yoki orqaga surilishi tushuniladi. Soliqlarning rag‘batlantiruvchi 
funksiyasi soliq imtiyozlari tizimi orqali amalga oshiriladi. Soliq imtiyozi soliqqa tortish obyektining o‘zgarishida, 
soliqqa tortish bazasining kamayishida (qisqarishida), soliq stavkalarining pasaytirilishida va boshqalarda o‘z 
ifodasini topadi”4.

Z. Kurbanov va F. Akramov soliq imtiyozlarini mohiyatini ochish maqsadida uni nazariy jihatdan uch 
guruhga bo‘lib o‘rganishgan:

● soliqdan to‘liq yoki qisman ozod etish;

● soliqdan chegirmalar;

● soliq kreditlari (soliqlar va majburiy to‘lovlar bo‘yicha uzoq muddatli kechiktirilgan majburiyatlar)5.

F.R. Axmatullaeva esa soliq imtiyoziga iqtisodiy kategoriya sifatida quyidagicha ta’rif bergan: “imtiyozlar – 
bu iqtisodiyotni davlat tomonidan tartibga solish va ijtimoiy vazifalarni hal etish maqsadida soliq to‘lovchining 
soliq majburiyatlarini qonun tomonidan belgilangan shaklda butunlay yoki qisman kamaytirishning yo‘llari, 
huquqlari va majburiyatlari majmuyidir”6.

O.T. Yuldashev ilmiy ishlarida ancha takomillashgan ta’rif bergan: “Soliq yukining og‘irligini kamaytirish va 
soliq to‘lovchilarning yanada samarali faoliyat ko‘rsatishlarini rag‘batlantirish maqsadida boshqa soliq to‘lovchi-
larga nisbatan ayrim toifadagi soliq to‘lovchilarga o‘rnatilishining qonuniyligi, individual va diskriminatsion xarak-
terda bo‘lmasligi, qo‘llanilishining ixtiyoriyligi va muddatsizligi hamda soliq afzallik (qulaylik)larni yaratish tarzida 
berilib, soliq majburiyatlarini kamaytiruvchi yеngilliklarga soliq imtiyozlari deyiladi”7.

Shu o‘rinda I. Niyazmetov tomonidan bildirilgan fikrni ta’kidlash lozim: “Aslini olganda tadbirkorlik subyekt-
lari uchun eng yaxshi soliq imtiyozi bu past soliq stavkalari, ya’ni yеngil soliq yukidir. Korxonalarning ayrim toi-
falariga berilgan, iqtisodiy asoslanmagan va samarasiz soliq imtiyozlari ro‘yxati qanchalik qisqartirilsa, sanoat 
korxonalarining soliq yukini kamaytirishga shunchalik imkon yaraladi. Shu sababli individual xarakterda Soliq 
kodeksidan tashqari berilgan barcha soliq imtiyozlarini bekor qilib ularning o‘rniga xalqaro amaliyotda sinalgan 
innovatsion soliq kreditlari, soliq ta’tillarini ko‘zda tutish maqsadga muvofiq”8.

T A D Q I Q O T  M E T O D O L O G I YA S I
Tadqiqotda tizimli tahlil, iqtisodiy tadqiq etish metodologiyasi, taqqoslash, induksiya va deduksiya, iqti-

sodiy-statistik kabi tadqiqot usullaridan keng foydalanildi.

T A H L I L  V A  N A T I J A L A R
Barcha tadbirkorlik subyektlariga teng raqobat sharoitini yaratish maqsadida soliq imtiyozlarini bekor qilish 

bo‘yicha bosqichma-bosqich ishlar amalga oshirilmoqda.
Belgilangan strategiyadan kelib, O‘zbekiston Respublikasi Prezidentining 2022-yil 8-apreldagi “Tadbir-

2 Незамайкин В.Н., Юрзинова И.Л. Налогооблажение юридических и физ. лиц. –М.:Экзамен, 2004. –С.44
3 Майбуров И.А. Налоги и налогообложение. 4-е изд. – М.: –558 с. –2011.
4 Malikov T.S, Soliqlar va soliqqa tortishning dolzarb masalalari. Monografiya. –T.: Akademiya, 2002. –204 b
5 Kurbanov Z., Akramov F. “Soliq imtiyozlarining moliyaviy hisobini takomillashtirish masalalari” Biznes-ekspert ilmiy jurnali №9 2015
6 Raxmatullaeva F. “Soliq imtiyozlarining mohiyati va iqtisodiyotni rag‘batlantirishdagi roli”. Moliya ilmiy jurnali №2.2016.
7 Yuldashev O.T. O‘zbekiston Respublikasida soliq imtiyozlarini takomillashtirish yo‘nalishlari i.f.n. dissertatsiyasi, –T.: 2011-y. –22 bet
8 Niyazmetov I.M. “Investision-innovatsion faollikni oshirishda soliq mexanizmining roli, O‘zbekiston”. Iqtisodiyoti raqobatbardoshligini 

oshirishga bank-moliya tizimining samarali ta’sirini kuchaytirish. Xalqaro ilmiy-amaliy konferensiya tezislari to‘plami. –Toshkent: 
Moliya, –2017. –197 b.

korlik muhitini yaxshilash va xususiy sektorni rivojlantirish orqali barqaror iqtisodiy o‘sish uchun shart-sharoitlar 
yaratish borasidagi navbatdagi islohotlar to‘g‘risida”gi PF-101-sonli Farmoni 2-ilovasiga asosan 5 ta yo‘na-
lishga berilgan individual xususiyatga ega bo‘lgan soliq imtiyozlari barcha tadbirkorlik subyektlari uchun tatbiq 
etilishi belgilandi.

Xususan, 2022-yil 1-maydan boshlab baliqchilik, ipakchilik va pillachilik, charm-poyabzal va mo‘ynachilik 
hamda qizilmiya va boshqa dorivor o‘simliklarni yеtishtirish tarmoqlari uchun tatbiq etilgan soliq imtiyozlari 
mazkur sohalarda faoliyat yurituvchi barcha subyektlar uchun ham tatbiq etildi. 

Bu o‘z navbatida tadbirkorlik subyektlari ixtiyorida ishlab chiqarishni rivojlantirish va yangi ish o‘rinlarini 
yaratish uchun qo‘shimcha mablag‘lar shakllanishiga xizmat qiladi.

Tahlillar natijasida, 2020-2022-yillar yillar kesimida soliq imtiyozlaridan foydalanib kelingan summalar turli 
xil o‘zgarish dinamikasini namoyon qilmoqda

Soliq imtiyozlarining qo‘llanilishi natijasida korxonalar ixtiyorida 2020-yilda 31,1 trln. so‘m (I), 2021-yilda 
43,5 trln. so‘m (II), 2022-yilda 72,9 trln. so‘m (III) miqdorida mablag‘ qolganligini ko‘rishimiz mumkin.

Xususan, yillar kesimida soliq turlari bo‘yicha soliq imtiyozi summalari ko‘radigan bo‘lsak:

● 2020-yilda QQS – 24,6 trln.so‘m, foyda solig‘i – 2,9 trln.so‘m, yer solig‘i – 1,3 trln.so‘m, ijtimoiy 
soliq –0,3 trln.so‘m, mol-mulk solig‘i – 0,3 trln.so‘m, JShDS – 0,9 trln.so‘m, AOS 0,2 trln.so‘m, suv 
resurslaridan foydalanganlik uchun soliq – 0,4 mlrd.so‘m;

● 2021-yilda QQS – 36,8 trln.so‘m, foyda solig‘i – 2,2 trln.so‘m, yer solig‘i – 2,6 trln.so‘m, ijtimoiy 
soliq –0,4 trln.so‘m, mol-mulk solig‘i – 0,3 trln.so‘m, JShDS – 1,1 trln.so‘m, AOS 0,1 trln.so‘m, suv 
resurslaridan foydalanganlik uchun soliq – 0,04 mlrd.so‘m; 

● 2022-yilda QQS – 64,1 trln.so‘m, foyda solig‘i – 4,6 trln.so‘m, yer solig‘i – 0,9 trln.so‘m, ijtimoiy 
soliq –1,2 trln.so‘m, mol-mulk solig‘i – 0,9 trln.so‘m, JShDS – 1,0 trln.so‘m, AOS 0,1 trln.so‘m, suv 
resurslaridan foydalanganlik uchun soliq – 0,01 mlrd.so‘m imtiyoz qo‘llanilgan.

Bunda, soliq turlari kesimida tahlil qilinganda, soliq imtiyozlarining asosiy qismi (80-85%) qo‘shilgan qiymat 
solig‘iga to‘g‘ri kelishi kuzatilmoqda.

Ko‘rish mumkinki, 2022-yilda o‘tgan yillarga nisbatan foydalanilgan soliq imtiyozlari summasi keskin ortgan 
(70% ga ortgan). Bunga ta’sir ko‘rsatuvchi faktorlardan biri sifatida 5 ta yirik sohadagi individual xususiyatga 
ega soliq imityozlarni barcha soliq tadbirkorlik subyektlariga tatbiq etilishi ta’sir ko‘rsatgan bo‘lishi mumkin. 

1-jadval: 2020-2022-yillarda soliq turlari bo‘yicha qo‘llanilgan soliq imtiyozlari bo‘yicha tahlil, trln.so‘mda9

Soliq turlari
2020-yil 2021-yil 2022-yil

soni summasi soni summasi soni summasi
Jami 93 871 31,1 109 363 43,5 195 884 72,9

QQS 7 031 24,6 15 508 36,8 28 214 64,1

Foyda solig‘i 3 335 2,9 2 709 2,2 25 015 4,6

Yer solig‘i 4 531 1,3 11 743 2,6 6 204 0,9

JShODS 44 093 0,9 56 165 1,1 41 580 1,0

Suv RFS 673 0,4 1 376 0,04 685 0,01

Ijtimoiy soliq 6 230 0,3 11 247 0,4 52 616 1,2

Mol-mulk solig‘i 4 813 0,3 2 195 0,3 7 809 0,9

Aylanmadan olinadigan soliq 23 165 0,2 8 420 0,1 32 921 0,1

Bundan tashqari samaradorligi past bo‘lgan soliq imtiyozlarini ham aniqlash lozim hisoblanadi. Sababi, 
tahlillar shuni ko‘rsatmoqdaki, O‘zbekistonda amaldagi qonunchilik bilan tadbirkorlik subyektlariga berilgan 
imtiyozlar yalpi ichki mahsulotga nisbatan o‘rtacha 6,0 foizni tashkil etib, ayrim xorijiy davlatlarga nisbatan 
1,5-2 barobarga yuqori bo‘lib qolmoqda. 

Masalan, Janubiy Koreyada soliq imtiyozlari yalpi ichki mahsulotga nisbatan 2,7 foizni, Ispaniyada 3 foizni, 
Turkiyada esa ushbu ko‘rsatkich 4,2 foizni tashkil etgan.

Yuqoridagilarga asosan, individual yoki soliq kodeksi talablariga zid kelgan soliq imtiyozlarini doimiy tarzda 
aniqlab borish va tadbirkorlar uchun teng sharoit yaratish va samarasiz soliq imtiyozlarini bekor qilish maqsadga 
muvofiq.

9 Soliq qo‘mitasi ma’lumotlari asosida muallif tomonidan shakllantirilgan.

Yuqoridagilarini inobatga olgan holda, respublikamizda raqobat muhitini yanada yaxshilash hamda soliq 
ma’murchiligini takomillashtirish va iqtisodiyotni barqaror rivojlanishini ta’minlash maqsadida quyidagilar taklif 
etiladi.

1. Raqobat muhitiga to‘sqinlik qiluvchi individual xususiyatga ega bo‘lgan imtiyozlarni tahlil qilish va bekor 
qilish choralarini ko‘rish;

2. Xorij tajribasidan kelib chiqqan holda imtiyozlarni samaradorligini aniqlash bo‘yicha tartib ishlab chiqish. 

3. Imtiyoz va preferensiyalar berishni Soliq kodeksi talablarida amalga oshirish.

Xulosa qilib aytganda, alohida yoki soliq kodeksiga zid bo‘lgan soliq imtiyozlarini aniqlab borish va tad-
birkorlar uchun teng raqobat muhitini yaratish va samaradorligi past bo‘lgan soliq imtiyozlarini bekor qilinishi 
respublikada ishbilarmonlik muhitini yaxshilashga xizmat qiladi.

